
ՆԵՐԱԾՈՒԹՅՈՒՆ

Նպատակ- Ուսումնասիրել ռուսաց լեզվի դասավանդման ընթացքում ուսուցչի

կողմից կիրառվող խաղային տեխնոլոգիաների ազդեցությունը կրտսեր

դպրոցականի ուսուցման, դաստիարակության, լեզվական կարողությունների

զարգացման վրա:

Հարց- Ո՞րն է խաղային մեթոդների կիրառման առավելությունը և ի՞նչ

ազդեցություն ունեն դրանք կրտսեր դպրոցականների լեզվամտածողության

զարգացման վրա ռուսաց լեզվի դասավանդման ընթացքում։

Աշխարհաճանաչողությունը սկսվում է ընտանիքում: Երեխան փորձում է ամեն

կերպ բավարարել սեփական հետաքրքրությունները՝ կուտակելով նոր

հմտություններ ու կարողություններ, իսկ ահա սոցիալականացումը  ավելի է

կանոնակարգվում դպրոցում:  Կրտսեր դպրոցական տարիքում երեխայի

սոցիալականացման ամենակարևոր կողմերից են նրա խոսքի և հաղորդակցական

կարողությունները, ուսուցչի ու ընկերների հետ անկաշկանդ շփումը,

ստեղծագործականության ձևավորումն ու զարգացումը։ Սակայն այս տարիքային

խմբի սովորողների համար շատ կարևոր նշանակություն ունի նաև մոտիվացիան,

սովորելու գործընթացին գիտակցաբար մոտենալու ունակությունը, սեփական

պարտականություններն անտրտունջ կատարելու պատրաստակամությունը:

Այս համատեքստում իր առանցքային դերակատարումն ունեն տարրական

օղակում դասավանդող ուսուցիչները: Անչափ կարևոր են մանկավարժի

մասնագիտական կարողությունները, հմտությունները, սերը դեպի իր

մասնագիտությունը: Սրանք  գրավականներն են, որոնց առկայությունը վկայում

է, որ մանկավարժն իրապես կհաջողի իր աշխատանքում:

Որպեսզի սովորողին հետաքրքրի դասապրոցեսը, քննարկումները,

առաջադրանքները, դրանք պետք է համապատասխանեն  վերջինիս

ներաշխարհին, նախասիրություններին ու հետաքրքրություններին: Հարկավոր է,

որ ուսումնառության համար կարևոր այս շրջափուլում ուսուցիչը մանրամասն

պլանավորի դասի ընթացքի յուրաքանչյուր բաղադրիչ, համապատասխանեցնի

դրանք սովորողի տարիքային առանձնահատկություններին, կիրառի դասի

զանազան տիպեր ու մեթոդներ` այդ թվում խաղայիյն տեխնոլոգիաներ:



Միայն այդպես կրտսեր դպրոցականին հնարավոր կլինի բերել դեպի դաս, ցույց

տալ, որ սովորել կարելի է նաև խաղալով, հետաքրքիր հոլովակ դիտելով, հեքիաթ

ու առակ լսելով:

Ռուսաց լեզվի ուսուցման շրջանակներում նույնպես սովորողը պետք է լինի

դասապրոցեսի գործընկերային կողմ: Իրականում օտար լեզուն մուտք է գործում

սովորողի լեզվամտածողության մեջ թե' լսելու, թե' խոսելու ու հաղորդակցվելու

ճանապարհով, և աշակերտակենտրոն մոտեցումները մեծապես կարող է նպաստել

սովորողների համընդհանուր մասնակցությանը դասին: Խմբային,

համագործակցային աշխատանքների իրականացումը, խաղային

տեխնոլոգիաների կիրառումը թույլ կտա, որ դասարանում սովորողների

մասնակցությունը լինի համաչափ, որևէ սովորող չմնա պարապ: Այս մոտեցումը,

կարծում եմ, բավականին արդյունավետ կարող է անդրադառնալ սովորողների

աշխատունակության ու առաջադիմության վրա:

Թեմայի կարեւորությունը եւ նշանակությունը Ձեր/թիրախային խմբի

համար: Սույն հետազոտության կարևորության  համար հիմք է հանդիսացել

ռուսաց լեզվի դասավանդման ընթացքում կրտսեր դպրոցականի մոտիվացիայի,

աշխատասիրության և աշխատունակության բարձրացման  կարևորությունը ` այդ

թվում խաղային տեխնոլոգիաների կիրառության շնորհիվ:



«Խաղային մեթոդների արդյունավետությունը

ռուսաց լեզվի դասաժամին կրտսեր դպրոցում»
1.1 Կրտսեր դպրոցականների լեզվական կարողությունների

զարգացումը,  աշխատունակության բարձրացումը ռուսաց լեզվի
դասաժամին խաղային տեխնոլոգիաների միջոցով

Ռուսաց լեզվի դասավանդման հիմնական նպատակը տարրական

դասարաններում սովորողի սոցիալականացումն է, օտար լեզվով

հաղորդակցական ու խոսքային կարողությունների ձևավորումն ու զարգացումն է:

Հաջորդիվ` միջին և ավագ օղակներում, ուսուցչի գերխնդիրն է հղկել ու

հարստացնել խոսքը, սովորողին տալ լեզվական այլ գիտելիքներ, որոնք թույն

կտան ունենալ քերականորեն ճիշտ կառուցված ու կշռադատված խոսք:

Ռուսաց լեզվի դասավանդումը կրտսեր դպրոցում պայմանավորված է

բառուսուցմամբ, կապակցված խոսքի ձևավորմամբ, հարստացմամբ, բառային

ֆոնդի ընդլայնմամբ, քերականական մի շարք գիտելիքների հաղորդմամբ` այդ

թվում խոսքիմաստային կաղապարների ուսուցմամբ: Պետք է նկատել, որ նույն

դասարանի սվորողների շրջանում կարող են հանդիպել տարբեր մակարդակի

օժտվածության սովորողներ, սա ևս լրջագույն խնդիր է հատկապես օտար լեզվի

դասավանդման տեսանկյունից: «Մանկավարժական աշխատողը պարտավոր է

նպաստել երեխայի կրթության իրավունքի իրացմանը՝ հաշվի առնելով

յուրաքանչյուրի կրթական կարիքների առանձնահատկությունները1»:

Այս առումով բանավոր կապակցված խոսքի տիրապետման, ուսուցաանվող

նյութի խորքային ընկալման  համար նպաստավոր պայմաններ է ստեղծում

ուսուցչի կողմից խաղային տեխնոլոգիաների կիրառումը դասին: Կապակցված

խոսքը հանդիսանում է սովորողի խոսքի զարգացման ցուցանիշ. այն իր մեջ

ներառում է խոսքի հնչյունային կուլտուրան, քերականական կառուցվածքը,

բառապաշարը: Բացի այդ բանավոր խոսքը անհատի մտավոր կարողությունների

կարևոր դրսևորումներից է, և դրա զարգացումը տեղի է ունենում մարդու կյանքի

ընթացքում և անընդհատ ենթարկվում է մշակման, ուստի այստեղ հետևողական

լինելը պարտադիր է:

1 Հանրակրթության մասին օրենք, հոդված 27:



Դպրոցականների  համար պետք է անընդհատ ապահովել շփման ու

հաղորդակցման համար լիարժեք պայմաններ: Պակաս կարևոր չէ չկաշկանդել

վերջիններիս ինքնուրույն մտածողությունն ու դրանից բխող ոչ հավաստի ու

մտացածին խոսքը, քանի որ ցանկացած միտք պետք է հնչի, որպեսզի կյանքի այդ

կարևոր փուլում սովորողը  ստանա բոլոր անհայտների պատասխանները:

Հարկավոր է թույլ տալ, որ դպրոցականը իր մեջ կուտակաված ֆանտազիաները,

պատկերացումներն ու երազանքներն անպայման արտաբերի

Շատ կարևորն է, որ ուսուցիչը կարողանա ապահովել բնական հաղորդակցության

ձևերի բազմազանությունը սովորողի խոսքի զարգացման գործընթացում:

Ինչպես արդեն նշեցինք, դպրոցականին ցանկացած գործունեության ժամանակ

անհրաժեշտ է քաջալերել նրա արտահայտվելու ցանկությունը, հնարավրություն

տալ ազատ, անկաշկան խոսելու, ինչը արդյունավետ կերպով կարող է նպաստել

խոսքային հնարավորությունների ընդլայնմանը: Որքան մեծ է սովորողի

արտահայտվելու և խոսելու ցանկությունը, այնքան արագ է մշակվում և հղկվում

խոսքը: Տեղին կլինի ընդգծել, որ սովորողը օտար լեզվով որոշակի բառի սխալ

արտաբերման ընթացքում հարմարվում է, ընկալում այն որպես իրողություն,

մինչդեռ հետագայում սխալ իմացության շտկումն էլ ավելի բարդ է, քան նոր բառի

ուսուցումը: Այս համատեքստում է, որ էլ ավելի է կարևորվում ավելորդ

բառամթերքի օգտագործուման բացառումը օտար լեզվի դասավանդման

ժամանակ:

Յուրացնելով օտար բառերը՝ սովորողը, իրականացնում է շրջապատի հետ

հաղորդակցման խնդիրներ: Օտար լեզվով հաղորդակցվելու, բառապաշարի

զարգացման մեջ կարևոր են բառի նշանակության յուրացումը, նրա տեղին

օգտագործումը տարբեր իրադրություններում և հաղորդակցման մեջ: Անշուշտ,

առանց քերականության հնարավոր չէ խոսքային ճիշտ հաղորդակցում: Սա

սովորողներ համար առավել բարդ է ընկալելը, ուստի նրա լեզվի քերականական

կողմը յուրացվում է հատկապես գործնականում՝ ուսուցչի խոսքի ընդօրինակման

և լեզվական ընդհանրացումների շնորհիվ:

Այսպիսով, ռուսերենի դասավանդման ժամանակ ընդհանուր զարգացման և

մտավոր դաստիարակության խնդիրների համակարգում առանձնանանում է

խոսքային կաորղության զարգացումը: Սովորողին դասի կենտրոնում պահելը

բավականին նպաստավոր կարող է անդրադառնալ վերջինիս

աշխատունակության բարձրացման առումով: Իսկ այս նպատակներին հասնելքւ

համար արդյունավետ է հենց խաղային մեթոդների օգտագործումը:



Հայտնի է, որ խաղը մարդկային գործունեության ամենահետաքրքիր ձևերից մեկն

է։ Այն ծագում է մանկության շրջանում և մարդուն ուղեկցում ողջ կյանքի

ընթացքում: Անշուշտ, դիդակտիկ խաղերի միջոցով ուսուցումն ընթանում է խոսքի

ուղեկցմամբ: Հենց այս հանգամանքը հաշվի առնելով՝ կարող ենք պնդել, որ

կրտսեր դպրոցում խաղային մեթոդներով ուսուցման ընթացքում կարելի է

զարգացնել սովորողի գիտելիքները, հմտությունները, կապակցված խոսքն ու

պատկերավոր մտածողությունը:

Դպրոցական կրտսեր տարիքի սովորողները հեշտ են մտնում ցանկացած

խաղային գործունեության մեջ, իրենց անկաշկանդ են զգում: Խաղային

տեխնոլոգիաները կառուցվում են նպատակային` օգնելով սովորողին հասկանալ,

արագ կողմնորոշվել, գտնել արդյունավետ լուծումներ:

Խաղային ինտերակտիվ տեխնոլոգիաների հնարավորությունները բավական լայն

են.

● Դրանք թույլ են տալիս ընդգրկել հիմնախնդիրների լայն ասպեկտ:

● Նպաստում են ուսումնական գործընթացի մասնակիցների՝ առավել

մեծ թվով ընդգրկմանը, նրանց մղում են հանպատրաստից

ակտիվության:

● Հնարավորություն են ստեղծում համակողմանի վերլուծություններ,

մեկնաբանություններ կատարելու և ստացված արդյունքները

իմաստավորելու:

● Նպաստում են անձի բոլոր որակների՝ անհատական դրական և

բացասական ընդունակությունների արտահայտմանը և այլն2:

Դերային խաղերի միջոցով ուսուցումը երեխայի սոցիալական զարգացման հիմքն

է: Քանի որ ուսուցման հիմքում ընդհանուր առմամաբ խաղն է, ուստի

աշակերտները հաճույքով են մասնակցում դասին: Դերախաղը նպաստում է, որ

աշակերտը սովորի թիմում հարաբերություններ հաստատել, համապատասխան

գործընկերներ գտնել։ Բոլոր խաղերը, որոնք հիմնված են որոշակի դերախաղի

վրա, մեծ նշանակություն ունեն երեխայի անհատականության զարգացման

գործում, քանի որ խաղային մեթոդների միջոցով շատ դյուրին է կրտսեր

դպրոցական տարիքի երեխաների մոտ ձևավորել և' սոցիալական, և' բարոյական

զգացմունքներ։

2http://gspi.am/media/journal/2015n1b/8.pdf Լ.Վ.Գևորգյան, ժամանակակից ինտերակտիվ տեխնալոգիաների կիրառման
առանձնահատկությունները, Երևան, 2015, էջ 75:

http://gspi.am/media/journal/2015n1b/8.pdf


Կարելի է հանձնարարել տանը ընթերցել հեքիաթը, իսկ հաջորդ օրն առաջարկել,

որ սովորողները համպատրաստից բեմադրեն այն:

Ուսուցիչը կարող է մոնիտորի վրա միացնել որևէ հեքիաթի շուրջ նկար,

անիմացիա և խնդրել, որ սովորողները պատմեն հեքիաթը կամ նկարի շուրջ

հորինեն ու բեմադրեն նորը: Օրինակ` այս հեքիթը պատմում է կենդանիների

անսովոր հարևանության մասին: Հեքիաթը ստիպում է մտածել միմյանց

նկատմամբ բարի լինելու, օգնելու զիջելու հնարավորության մասին: Հեքիաթի

հետաքրքիր ներկայացումը սովորողներին կդարձնի ավելի մարդասեր և բարի:

Տարրական օղակում դերային խաղերի կիրառությունը նպատակ ունի նաև

աշակերտների մեջ զարգացնել արագ արձագանքելու, մտքերը ճիշտ ու

հաջորդական դասավորելու կարողություն: Այս մեթոդով աշխատանքը մեծ

օգնություն է մանկավարժներին, հատկապես նրանց, ովքեր նոր են սկսում իրենց

գործունեությունը: «Ուսուցչն իրավունք ունի ընտրելու և կիրառելու

դասավանդման այնպիսի մեթոդներ և միջոցներ, որոնք ապահովում են

ուսումնական գործընթացի բարձր որակ` իր ընտրությամբ օգտագործելով

կրթության պետական կառավարման լիազորված մարմնի երաշխավորած

դասագրքեր և ուսուցողական նյութեր, ձեռնարկներ և սովորողների գիտելիքների,

հմտությունների և կարողությունների գնահատման մեթոդներ»3:

Ուսուցումը քարտային խաղերով, դիդակտիկ առարկաներով,

ցուցապաստառներով, արդյունքները գրանցելու համար զանազան

աղյուսակներով, դիագրամներով բավականաչափ արդյունավետ է, քանի որ դասը

շարժուն է, ակտիվ: Խաղային մեթոդների օգնությամբ աշակերտի

անհատականության ձևավորումը, տարբեր հմտությունների, կարողությունների և

գիտելիքների ձեռքբերումը տեղի է ունենում բնական, առանց ավելորդ ու

արհեստածին բաղադրիչների: Սովորողը խաղային գործունեության ընթացքում

անկաշկանդ է, չի լարվում, քանի որ  խաղային մթնոլորտը նպաստում է, որ

կրտսեր դպրոցականը լինի իր ափսեի մեջ:

Խաղային տեխնոլոգիաների կիրառումը զարգացնում է սովորողի գեղագիտական

ճաշակը, բացահանտում վերջինիս թաքնված ներուժը, տաղանդը,

հնարավորություն տալիս նախասիրությունները կիրառել դասի ընթացքի

ժամանակ: Այսպիսով,  ուսուցման գործընթացում շեշտադրվում է աշակերտի

անհատականությունը: Խաղային տեխնոլոգիաների կիրառումը ռուսաց լեզվի

3 https://www.arlis.am/documentview.aspx?docID=74345 ՀՀ հանրակրթության մասին օրենք, հոդված 27, կետ 7:

https://www.arlis.am/documentview.aspx?docID=74345


դասավանդման ընթացքում թույլ է տալիս, որ սովորողները անընդհատ լինեն

համագործակցության մեջ, երկխոսեն, քննարկեն ուսուցանվող նյութը, միասին

գտնեն հարցերի պատասխաններն ու գործնական կիրառության մեջ դնեն իրենց

տեսական գիտելիքները: Խաղային տեխնոլոգիաները աշակերտակենտրոն

ուսուցման բաղադրիչներ են:Աշակերտակենտրոն ուսուցման սկզբունքներն են.

● փոխուսուցումը, համագործակցություն

● ակտիվությունը,

● կարծիքի, դիրքորոշման, ցանկության անկաշկանդ արտահայտում,

● դասին սովորողների համաչափ մասնակցություն:

Անդրադառնանք ռուսաց լեզվի դասին կիրառվող դասավանդման խաղային

մեթոդների, որոնց օգնությամբ կարելի է խթանել դպրոցականի խոսքային

կարողությունը, պատկերավոր ու ստեղծագործական մտածողությունը,

ինքնուրույնությունն ու քերականական գիտելիքների ընկալումը:

Կարելի է իրականացնել խոսքային տարբեր առաջադրանքներ: Օրինակ՝

սովորողներին  կարելի է հանձնարարել խմբեր կազմել և տրված գոյականներով

պատմություն հորինել, ապա համպատրաստից բեմականացնել: Նմանօրինակ

հանձնարարություննեի օգնությամբ  սովորողները գործնականում կիրառում են

իրենց բառային պաշարն, ձեռք են բերում երկխոսելու հմտություններ, զարգանում

է ստեղծագործականությունը Այստեղ շեշտը դրվում է  համատեղ գործունեության

վրա, որի ընթացքում առաջանում են իրադրությունների, գործողությունների

քննարկման խնդիրներ:

Օրինակ՝ կարելի է հանձնարարել նկարել հեքիաթի, պատմության  հերոսին, ինչի

ընթացքում սովորողները կարող են  միմյանց հարցնել իրենց աշխատանքների

մասին, քննարկեն գույների, պատկերների ընտրությունները, կիսվեն իրենց

նախասիրություններով, մեկնաբանեն հերոսի բնավորության գծերը:

Սովորողների միջև հաստատվում է փոխադարձ կապ, տեղի է ունենում

կարծիքների, մտքերի փոխանակում: Ռուսաց լեզվի դասի ընթացքում

սովորողների համատեղ գործունեությունը օգնում է  երկխոսության

հմտություններ զարգացնել:

Նմանօրինակ եղանակներով ամրապնդվում է խոսքը զրուցակցին ուղղելու

ունակությունը, որևէ գործողություն իրականացնելուց առաջ խաղընկերոջ

ասածների շուրջ մտածելու, հարցերը ճիշտ ձևակերպելու, պատասխանելու և այլ

հմտություններ:



Կարևոր ենք համարում նաև ուսուցչի մասնագիտական կարողությունները:

Որպեսզի ուսուցիչը կարողան նպատակային պլանավորել դասը, կիրառել նոր

տեխնոլոգիաներ, հարկավոր է, որ վերջինս փորձի քայլել կրթական

բարեփոխումներին համընթաց: Ուսուցիչը պարտավոր է հետևողականորեն

կատարելագործել իր առարկայական և մասնագիտական գիտելիքներն ու

հմտությունները, իրականացնել ստեղծագործական և հետազոտական

աշխատանքներ4:

Ուսումնական գործունեության արդյունավետությունը, սովորողների

վերաբերմունքը ուսման նակատմամբ և նրանց բոլոր հաջողությունները հետագա

գործունեության ընթացքում պայմանավորված են նաև

մանկավարժահոգեբանական առանձնահատկություններով: Կրտսեր դպրոցական

տարիքի երեխաներն ունեն կոնկրետ`առարկայական մտածողություն. նրանք

ավելի դյուրին են ընկալում, հասկանում և յուրացնում այն, ինչ կապված է իրենց

կենսափորձի հետ, ինչ տեսել են, զգացել, ըմբռնել և կատարել են: Նրանց

մտածողությունը ձևերով, գույներով և ձայներով է: Կրտսեր դպրոցական տարիքը

ճանաչողական գործունեության ակտիվացման փուլ է. նրանք սկսում են

հետաքրքրվել և իրականացնել մտավոր պարապմունքներ, իրենց ունեցած և նոր

յուրացրած գիտելիքները կիրառել նոր պայմաններում, պարզ եզրահանգումներ

անել և այլն:5

Այսպիսով կարծում են, որ կրտսեր դպրոցում սովորողի մոտիվացիայի

բարձրացումը մեծապես կապված է ուսուցչի կողմից դասի պլանավորման ճիշտ ու

կառուցողական մոտեցումներից` այդ թվում խաղային տեխնոլոգիաների ակտիվ

կիրառությունից: Այդ պարագայում դասը սովորողի համար կլինի հետաքրքիր ու

կբարձրանա վերջինիս սովորելու, գիտելիք կուտակելու մոտիվացիան:

5 Ջ. Գյուլամիրյան, Մայրենիի ուսուցման մեթոդիկա, Երևան 2018, էջ 21:

4 Հանրակրթության մասին օրենք, հոդված 27, կետ 5:



1.2Դասավանդման մեր փորձից

Մեր աշխատանքային գործունեության ընթացքում հիմնականում կիրառում ենք

խաղային տեխնոլոգիաներ, որպեսզի բարձր պահենք դասարանի ակտիվությունն

ու դասը հետաքրքիր դարձնենք կրտսեր դպրոցականի համար: Բերենք

աշխաանքային գործունեության ընթացքում հաճախ կիրառվող խաղային

առաջադրանքների մի քանի օրինակ:

1. Игра «Закончи рассказ».
✔ Цель: закрепление навыка продолжения и озаглавливания текста.

✔ Содержание игры: играют 2 ученика.

На доске записаны два текста без заголовков. Нужно закончить текст, добавив

еще одно предложение, и придумать заголовок. Класс оценивает работу игроков и

определяет победителя.

Материал игры:

1) У Тани была маленькая собачка. Звали ее Снежок. Снежок провожал Таню в

школу и дожидался ее у входа.

2) Сережа заблудился в лесу. Пришла ночь. Мальчик влез на дерево, увидал

вдали огонек.

2. Игра «Найди и докажи».



✔ Цель: формирование умения находить предложения.

✔ Содержание игры: играет весь класс. Для каждого игрока готовится

карточка с четырьмя группами слов, среди которых нужно найти

предложения.

Игроки подчеркивают предложения, ставят точку в конце и доказывают свой
выбор.

Примеры карточек:

1) Однажды поздним осенним вечером

2) Расцвела под моим окном душистая сирень

3) В, бушевала, день, лесу, целый, гроза
4) Грачи слетелись на вспаханное поле

3. Игра «Грамматическая эстафета».

✔ Цель: формирование навыка подбора подходящего по смыслу

подлежащего.

✔ Содержание игры: класс делится на 3 команды (по рядам). Для игры

готовятся два варианта карточек с пропущенными подлежащими.

Сидящие на первых партах получают карточки с текстом, вставляют

подлежащее в первом предложении и передают карточку

следующему игроку. Последний в команде вставляет последнее

подлежащее и возвращает карточку учителю. Побеждает команда,

которая правильно и раньше других выполнит задание.

Материал для игры:

1) Дует холодный северный … . Белые … падают на землю. В лесу прыгает с ветки

на ветку пушистая … . Под сосной спрятался в сугробе трусливый … . Его ищет по

всему лесу хитрая … . Ночью раздается протяжный волчий … . Наступила

настоящая … .

Նմանօրինակ աշխատանքները ոգևորում և մոտիվացնում են սովորողին: Խմբում

աշխատելով` սովորողները հնարավորություն ունեն համագործակցելու իրար



օգնելու, միմյանցից սովորելու, ինչը, որպես կանոն, շատ է հետաքրքրում կրտսեր

սովորողներին: Համեմատելով ավանդական դասի մոտեցումների հետ` կարող ենք

պնդել, որ խաղային մեթոդների հիմքով պլանավորված դասի վերջնարդյունքը,

միանշանակ, ավելի տեսանելի է և աարդյունավետ:

ԵԶՐԱԿԱՑՈՒԹՅՈՒՆ

Եթե ուսուցիչը նպատակ ենք դնում ռուսաց լեզվի դասաժամին ակտիվորեն

ներգրավել սովորողներին ուսումնառության գործընթացի մեջ, ապա պետք է

հաշվի առնվեն վերջինիս հետաքրքրությունները, տարիքային

առանձնահատկություններն ու նախասիրությունները:

Այս համատեքստում կրկին կցանկանանք շեշտադրել աշակերտակենտրոն

ուսուցման կարևորությունը և մասնավորապես` խաղային տեխնոլոգիաների

կիրառման անհրաժեշտությունը:

Սովորողների առաջադիմությունն ապահովելու համար ուսուցիչը պետք է բարձր

գնահատի ակտիվ ուսուցման դերը, դասին հաճախ օգտագործի փոխգործուն

մեթոդներ, հետաքրքիր ու ճանաչողական խաղային հնարներ, դասին ներառի ՏՀՏ

բաղադրիչ: Հատկապես օտար լեզվի ուսուցման համար կարևոր է պատկերավոր

ու նկարագրական բաղադրիչներ ներառել դասին, հաճախ սովորողներին

հնարավորություն տալ լինել սովորեցնողի դերում: Այս ամենը ուսուցիչը պետք է

կատարի, որպեսզի բարձրացնի դասարանում սովորողների առաջադիմությունը,

հնարավորություններ ստեղծի առողջ մրցակցության համար:

ԱՌԱՋԱՐԿՈՒԹՅՈՒՆՆԵՐ



✔ Սովորողների մոտ ռուսերենի հանդեպ հետաքրքրություն առաջացնելու

համար կարելի է նրանց հաճախ տանել ռուս ժողովրդի պատմությանն ու

լեզվին առնչվող վայրեր:

✔ Հարկավոր է յուրաքանչյուր դասի մեջ ներառել սովորողների

հետաքրքրությունը շարժող մի հնար, ՏՀՏ գործիք, խաղային մեթոդ,

որպեսզի դասն ընթանա ակտիվ, և սովորողներն ունենան զբաղվածություն:

✔ Հարկավոր է ձեռնարկել անհրաժեշտ քայլեր մեթոդական միավորումների

ներսում ուսուցիչների արդյունավետ համագործակցության համար, ինչի

արդյունքում կարելի է կազմակերպեսլ հետաքրքիր ու բովանդակային

ինտեգրված դասեր:

✔ Կարելի է սովորողների հետ հաճախ կազմակերպել ռուսերենով

մանկապատանեկան ֆիլմերի ու մուլտֆիլմերի  դիտումներ, ապա քննարկել

դրանք:

Սովորողների խոսքային կարողությունները զարգացնելու համար հարկ է, որ

ուսուցիչը հաճախ դիմի հարցադրումների մեթոդին: Այսպես սովորողը

հնարավորություն է ստանում շատ խոսելու:

Օգտագործված գրականության ցանկ

1. http://gspi.am/media/journal/2015n1b/8.pdf Լ.Վ.Գևորգյան, ժամանակակից
ինտերակտիվ տեխնալոգիաների կիրառման առանձնահատկությունները,
Երևան:

2. https://www.arlis.am/documentview.aspx?docID=74345 ՀՀ հանրակրթության
մասին օրենք:

3. Հանրակրթության մասին օրենք, հոդված 27:
4. Ջ. Գյուլամիրյան, Մայրենիի ուսուցման մեթոդիկա, Երևան 2018:

https://www.arlis.am/documentview.aspx?docID=74345

